
ítróttur

Men Jóhann Lützen vil hava 
einar oyggjaleikir, sum eru 
kring alt landið, so øll kenna, 
at tey eiga lut í oyggjaleik­
unum, tá teir verða í Føroy­
um aftur. Jóhann Lützen 
heldur, at vit í Føroyum 
eiga at tora at velja tennis 
framum golf, sum ta tólvtu 
ítróttargreinina, sum skal 
verða á oyggjaleikunum, 
um ein tennishøll er væl 
bíligari enn ein golfvøllur. 
Jóhann  hevur kannað 
umstøðurnar hjá ítrótt­
inum á Jersey, sum hann 
heldur verða góðar. Um um­
støðurnar hjá ítróttinum í 

Klaksvík sigur Jóhann, at tað 
er serliga verkætlanin við 
einum fótbóltsvenjingarvølli 
við einari rennibreyt, sum er 
átroðkandi. Umframt umboð 
fyri Klaksvíkar kommunu 
og Tórshavnar kommunu, 
so var Magnus Rasmussen, 
borgarstjóri í Runavíkar 
kommunu eisini á oyggja­
leikunum á Jersey. So livst 
og spyrst, um semja fæst 
fyri oyggjaleikum, sum bara 
skulu verða hildnir í høvuðs­
staðnum?

Oyggjaleikir

Oyggjaleikirnir 
eiga at verða 
kring Føroyar

Føroyar hava liðið eitt stórt prestisjutap við at siga seg vilja hýsa 
oyggjaleikunum, fyri síðani at taka umsóknina aftur. Nógvar 
ítróttargreinir mugu hava væl betri umstøður, um Føroyar 
skulu hava nakran møguleika at hýsa leikunum aftur

Skjóting er ein av ítróttar­
greinunum, sum má hava 
væl betri umstøður, um 
Føroyar aftur skulu hýsa 
oyggjaleikunum. Finn 
Ludvig, sum er ein av før­
oysku oyggjaleika-luttak­
arunum í skjóting stað­
festir, at umstøðurnar á 
Sandvíkum vóru betur 
í 1989, enn tær eru í dag. 
Eingi verulig felagshús 
eru uppi á Sandvíkum. 
Talan er um tvær saman­
settar bingjur, sum eru 
fongdar av blámusoppi. 
Omankoyringin og 
parkeringsviðurskiftini 
eru ikki góð, og umstøð­
urnar eru slettis ikki 

nóg góðar til eina altjóða 
kapping í skeet ella trap. 
Runut og evjut er eisini 
at ganga á økinum, har 
okkara heimligu skjúttar 
royna at hóra undan til 
tær heimligu kappingar­
nar. Finn Ludvig slær fast, 
at hini oyggjaleikalondini 
ganga høgt uppí skjóting, 
og tað er mestsum krav 
frá øllum teirra, at skjót­
ing er partur av oyggja­
leikunum. So skulu 
oyggjaleikirnir aftur til 
Føroya, so mugu umstøð­
urnar til trap og skeet 
skjóting bøtast munandi 
á Sandvíkum.

Yngsti maður á føroyska 
golflandsliðnum, Ragnar 
Isaksen sær nógvar fyri­
munir við at byggja ein 
golfvøll úti á Glyvursnesi. 
Umframt, at ein golfvøllur 
á Glyvursnesi hevði ment 
føroysku golfítróttina 
nógv, so hevði ein 
slíkur vøllur kunnað 
verið lykilin til at fingið 
oyggjaleikirnar heim 
til Føroya aftur. Ragnar 
Isaksen tvíheldur eisini, 
at føroyska samfelagið, 
og ikki minst føroyska 
ferðavinnan hevði havt 
nógvar fyrimunir av 
einum altjóða góðkend­
um golfvølli á Glyvurs­
nesi. Ragnar Isaksen sær 

fyri sær, at vælhavandi 
ferðafólk høvdu í størri 
mun vitja Føroyar, og 
lagt pening eftir seg, og 
avleiddar vinnur hjá 
ferðavinnuni, ferðafólka­
flutningur, matstovur o.o. 
høvdu eisini beinleiðis 
og óbeinleiðis havt stórt 
gagn av einum altjóða 
golfvølli á Glyvursnesi. Tí 
heldur Ragnar Isaksen, at 
vit eiga at hyggja uppum 
tað dýru fyrstu íløguna, 
og heldur fokusera 
uppá vinningin vit, sum 
samfelag høvdu fingið 
uppá longri sikt við 
einum altjóða golfvølli á 
Glyvursnesi. 

Skjótingin betri 
umstøður í 1989

golfvøllur 
hevði givið sam­
felagnum nógv

Oyggjaleikir í Føroyum krevja bøttar umstøður

Heri Simonsen

Forsetin fyri ÍSF, Petur Elias 
Petersen hevði eina misjavna 
uppliving av oyggjaleik­
unum á Jersey. Samstundis, 
sum hann kundi fegnast 
um 18 gullheiðursmerki, 
og samanlagt 60 heiðurs­
merki á leikunum, so hevur 
føroyskur ítróttur liðið eitt 
prestisjutap í oyggjaleika­
høpi, sum veruliga svíður. 
Petur Elias Petersen stað­
festi aftaná aðalfundin í 
altjóða oyggjaleikafelags­
skapinum, at Føroyar standa 
við minus á kontuni, tá talan 
er um vælvild frá hinum 

oyggjunum. Hinar oyggjar­
nar í oyggjaleikafamiljuni 
eru vónbrotnar um, at Før­
oyar bjóðaðu seg fram at 
hýsa leikunum í 2019, fyri 
síðani at taka umsóknina 
aftur. Í Petur Eliasar verð er 
eingin ivi um, at vit mugu 
aldrin bjóða okkum fram 
aftur, sum vertstjóð, uttan 
tað er 100 prosent víst, at vit 
kunnu og veruliga vilja hýsa 
oyggjaleikunum. Petur Elias 
ásannar av ringum royndum 
tað gamla føroyska hugtakið, 
at brent barn ræðist eld.

Formaðurin í trivnaðarnevndini í Klaksvíkar kommunu, Jóhann Lützen 
heldur, at tíðin er búgvin, at Føroyar aftur hýsa oyggjaleikunum


